
Seiva nutricia destas húmidas terras atlánticas e madei-
ra que conforma arquitecturas vexetais. Velaí a esencia
das árbores nosas, dos bretemosos bosques e das fragas
arredadas.

Seiva e madeira.
Olladas dun obxectivo

Fotos de Margarita Fraga
margafraga@gmail.com

Hai algo máxico e sublime na suprema dignidade
dunha árbore senlleira. Emociona o latexo unánime do
bosque e o seu alentar fondo e primitivo.

Debemos aprender –hai quen
non sabe– a observar as árbores
coa mirada pura dun meniño e
descubrir as vellas cicatrices dos
seus troncos e os liques que medran
nas codias e nas ponlas, o niño dun
pombo no alteiroso gallo ou a rama
florecida.

Soutos, codesedas, piñeirais,
carballeiras, sabucedos: toponimia
vexetal, improvisada lección de
botánica e de historia.

Cedros exóticos e urbanos,
carballos barís, totémicos e rudos;
relevos e texturas sorprendentes
que observamos a través do
obxectivo de Margarita Fraga,
fotógrafa estradense que leva no seu
nome esencias de bosques e de
plantas.

